
P R O J E K T V E N D I M
Nr.______, datë ________2025

“PËR
PËRCAKTIMIN E  TË DHËNAVE PARËSORE DHE DYTËSORE  TË SISTEMIT TË TË DHËNAVE NË TURIZËM”

Në mbështetje të nenit 100 të Kushtetutës, të pikës 1, të nenit 66, të ligjit nr. 93/2015, “Për turizmin”, i ndryshuar dhe të nenit 4, të ligjit nr. 10325, datë 23.9.2010, “Për bazat e të dhënave shtetërore”, me propozimin e ministrit të Turizmit dhe Mjedisit, Këshilli i Ministrave
VENDOSI:

1.Objekt i këtij vendimi është përcaktimi i të dhënave shtetërore parësore dhe dytësore që regjistrohen në bazën e të dhënave shtetërore të Sistemit të të Dhënave në Turizëm. 
2. Përveç përkufizimeve të dhëna në ligjin në fuqi për turizmin, termat e mëposhtëm kanë këto kuptime:
[bookmark: _Hlk195779512]a)“Të dhëna parësore”, janë sipas kuptimit në ligjin nr. 10325, datë 23.9.2010, “Për bazën e të dhënave shtetërore” 
b) “Të dhëna dytësore”, janë sipas kuptimit në ligjin nr. 10325, datë 23.9.2010, “Për bazën e të dhënave shtetërore” .
c) “Ndërveprim”, sipas kuptimit në ligjin nr. 10325, datë 23.9.2010, “Për bazën e të dhënave shtetërore”  kuptohet si procesi i shkëmbimit të informacionit ndërmjet bazave të të dhënave.
3. Baza e të dhënave shtetërore në Sistemin e të Dhënave në Turizëm, në vijim, baza e të dhënave, përbëhet nga:
a) të dhënat mbi subjektet që ushtrojnë veprimtari si agjenci turistike;
b) të dhënat mbi subjektet që ushtrojnë veprimtari si udhërrëfyes turistik;
c) të dhënat mbi subjektet që ushtrojnë veprimtari si stuktura akomoduese;
d) të dhënat mbi subjektet që ushtrojnë veprimtari si operator i turizmit detar;
e) të dhënat mbi subjektet që ushtrojnë veprimtari si agroturizëm;
f) të dhënat mbi subjektet që ushtrojnë veprimtari si operator turistik;
g) te dhënat e ardhura nga Agjencia Kombëtare e Zonave të Mbrojtura;
h) të dhënat e ardhura nga Njësitë e Vetëqeverisjes Vendore;
i) të dhënat e ardhura nga Instituti i Statistikave;
j) të dhënat e ardhura nga Drejtoria e Përgjithshme e Policisë së Shtetit;
k) të dhënat e ardhura nga Drejtoria e Përgjithshme e Kufirit;

4. Të dhënat që përfshihen në sistem  janë të dhëna parësore dhe të dhëna dytësore sipas aneksin 1, bashkëlidhur këtij vendimi, si më poshtë:
a) Të dhëna parësore konsiderohen  informacionet specifike, të mbledhura nga institucioni administrues;
b) Të dhëna dytësore konsiderohen  informacionet që meren nga një bazë tjetër të dhënash, ku ato janë parësore.

5. Detajimi i të dhënave të përcaktuara në pikën 2, është sipas moduleve brenda sistemit të të dhënave në turizëm, të përfshira në Aneksin 1, si më poshtë:
a) Moduli “Regjistri qendror i Turizmit” për regjistrimin dhe menaxhimin e subjekteve turistike”;
b) Moduli “e-Visitor për regjistrimin elektronik të vizitorëve në strukturat akomoduese”;
c) Moduli “Sistemi i të dhënave të turizmit” për mbledhjen, analizimin dhe vizualizimin e të dhënave turistike në kohë reale.

6.Institucioni  përgjegjës për administrimin e të dhënave parësore dhe dytësore të Sistemit të të Dhënave në Turizëm është ministria përgjegjëse për turizmin.

7. Dhënës të informacionit në bazën e të dhënave shtetërore parësore dhe dytësore në sistemin e të dhënave në turizëm janë:
a) Agjencitë turistike dhe operatorët turstike;
b) Strukturat akomoduese;
c) AKZM;
     ç) INSTAT;
     d) Banka e Shqipërisë;
     dh) Drejtoria e Përgjithshme e Kufirit;
     e) Drejtoria e Përgjitshme e Policisë së Shtetit;
     f) Ministria e Ekonomisë, Kulturës dhe Inovacionit.

8. Subjekte të interesuara për të dhënat parësore dhe dytësore janë:
a) njësitë e vetëqeverisjes vendore;
b) Agjencia Kombëtare e Bregdetit;
c) Drejtoria e Përgjithshme e Tatimeve;
d) Subjekte private që ushtrojne veprimtari në fushën e turizmit.

9. Baza e të dhënave shtetërore në Sistemin e të Dhënave në Turizëm ndërvepron me bazat e të dhënave shtetërore të autoriteteve publike, sipas ligjit nr.10325, datë 23.9.2010, “Për bazat e të dhënave shtetërore”,      

10. Niveli i aksesimit të subjekteve të interesuara për bazën e të dhënave shtetërore  në Sistemin e të Dhënave në Turizëm do të përcaktohet në përputhje me parashikimet e rregullores “Për organizimin dhe funksionimin e brendshëm të bazës së të dhënave shtetërore për Sistemin e të Dhënave në Turizëm”, e cila miratohet nga ministri përgjegjës për turizmin.

11. Përpunimi dhe mbrojtja e të dhënave personale kryhen në zbatim të legjislacionit për mbrojtjen e të dhënave personale.

12. Të dhënat, që aksesohen nga subjektet e interesuara, janë të dhëna statistikore dhe asnjë e dhënë personale nuk mund të përpunohet nga kjo databazë.

13. Ministria e Turizmit dhe Mjedisit bashkëpunon dhe bashkërendon punën me Agjencinë Kombëtare të Shoqërisë së Informacionit (AKSHI) për ngritjen e sistemit të të Dhënave në Turizëm.

14. AKSHI, në cilësinë e autoritetit rregullator koordinues të bazave të të dhënave shtetërore, është përgjegjës për krijimin e kushteve të nevojshme teknike dhe organizative

15. Ngarkohet për zbatimin e këtij vendimi Ministria e Turizmit dhe Mjedisit, Agjencia Kombëtare e Shoqërisë së Informacionit, si dhe institucionet dhe subjektet e përcaktuara në pikat 7 dhe 8 të këtij vendmi.


Ky vendim hyn në fuqi pas botimit në Fletoren Zyrtare.


KRYEMINISTËR
Edi RAMA

